
SCRIPT OF EVENING  GOJRI  NEWS BULLETIN 18 APR 2026 1700 HRS 
2026اپریل18اوننگ گوجری  نیوز  بولیٹن  

************************ 
 یوہ  آکاشوانی  جموں  ہے طارق  ابرار  تے   نصرت چوہدری  تیں خبر سُنو۔

********************* 
HEADLINES 

۔ملک  مانہہ  گرائیں   سڑک  رابطاں  ناں ہور  مضبوط  بنان  غا  مقصد  تیں   مرکزی  کابینہ  نے  پردھان ۱
توڑی  توسیع  غی  منظوری  دے  دتی  ہے تے   پنشنراں   2028ری  گرام  سڑک  یوجنا  نانہہ   مارچ  منت 

فی  صد  غو  باہدو  کیو  ہے۔ 2بنُیادی  تنخواہ  مانہہ غی    
۔پارلیمنٹ  غا  دواں  ایوان   لوک  سبھا  تے  راجیہ  سبھا ، اج  غیر  معینہ  مدت  واسطے  ملتوی  کردتا  ۲

 گیا۔  اس  غے  نال  ہی  اس  سال  گو  بجٹ  اجلاس  اختتام  پزیر  ہوو۔
تحت     ۔لیفٹینٹ  گورنر  منوج  سنہا  نے  اج  راجوری  مانہہ  منشیات  تیں  پاک  جموں  کشمیر  مہم  غے۳

دناں  غے   5ایک  پد  یاترا  مانہہ  شرکت  کی  تے  عوامی  جلسہ  تیں  خطاب  کرتا  واں  انُہاں  نے کہیو  کہ
منشیات  فروش  نانہہ  پکڑیو  گیو    ہے۔ 63اندر   
غا  پہلا  قافلہ  نانہہ  روانہ    2026۔وزیر  اعلی  عمر  عبداللہ نے  اج  سرینگر  غا  ہوائی  اڈہ  تیں  حج۴

 کیو۔ 
۔محکمہ  موسیمات  غے  مطابق   جموں  کشمیر  غا    بکھ  بکھ  مقامات  ور   ہلکی  بنُدہ  باری  تے  گرج ۵
چمک  غے  نال  بارش  ہو  سکے۔   

****************** 
CABINET  DECISION 

ملک  مانہہ  گرائیں   سڑک  رابطاں ناں ہور  مضبوط بنان  غا  مقصد  سنگ  وزیر  اعظم نریندر  مودی  غی  
توڑی  توسیع  ناں  2028قیادت    آلی  مرکزی  کابینہ  نے  پردھان  منتری  گرام  سڑک  یوجنا  ناں  مارچ

منظوری  دے  دتی  ہے ۔اک  ہور  اہم  فیصلو  لیتا  واں  مرکزی  کابینہ  نے  مرکزی  سرکار  گا  ملازمین  
واسطے  ڈی  اے  بھتہ  تے  پنشنراں  واسطے    ڈی  آر  غی  اضافی  قسطاں غی  وی  منظوری  دے  دتی   

تیں لاگو   وے  غی۔  جس  سنگ  ملازمین  تے  پنشنراں  غی  بنُیادی  تنخواہ   2026جنوری 1ہے۔  جہیڑی
فی  صد  باہدو  وے  غو۔  اطلاعات  و  نشریات  گا  مرکزی  وزیر   2فی  صد  ماں   58گی  موجودہ  شرح  

 اشونی  ویشنو  نے  پریس  کانفرنس  غے  دوران  گل  کرتا  واں  اس  طرح  کہیو۔۔۔۔۔۔۔۔۔ 
******************** 

BUDGET  SESSION  SINE  DIE 
پارلیمنٹ  غا  دواں  ایوان  اج  غیر  معینہ  مدت  واسطے  ملتوی  کردتا  گیا۔  اس  غے  نال  ہی  اس  سال   

جنوری  نانہہ  شروع  ہوو  تھو۔  لوک سبھا  مانہہ  اپنا   28گو  بجٹ  اجلاس  اختتام  پزیر  ہوو،  جہیڑو
   93اختتامی  خطاب  مانہہ  سپیکر  اوم  برلا    نے  دسیو  کہ  اجلاس  غے  دوران  ایوان  غی  کارکردگی

اجلاس  ہوا  ہیں ۔انُہاں نے  مزید  کہیو  کہ   41فی  صد  رئی۔ انُہاں نے  کہیو  کہ  اس  دوران  ایوان  غا  کُل 
بل  پاس  کیا  گیا ،  جن  مانہہ  مالیاتی    9سرکاری  بل  پیش  کیا  گیا  جس  وچوں  12اس  اجلاس  مانہہ  

دیوالیہ  پن  تے  قرضہ  جات  ترمیمی  بل ،  جن  وشواسی  ترمیمی  دفعات  بل  تے  مرکزی  ،  2026بل
شامل  ہیں۔اس  موقع  ور  بولتا  واں  سپیکر  اوم  برلا  نے     2026مسلح  پولیس  فورسز  انتظامی  امور  بل

 اس  طرح  کہیو۔۔۔۔۔۔۔۔۔۔۔۔ 
************************ 

LG  RAJOURI  PADYATRA 
لیفٹینٹ  گورنر  منوج  سنہا  نے  اج  راجوری  مانہہ  منشیات  تیں  پاک  جموں  کشمیر  مہم  غے  تحت   

ایک  پد  یاترا  مانہہ  شرکت  کی  تے  عوامی  جلسہ  تیں  خطاب  کیو۔اس  موقع  ور  انُہاں  نے  کہیو  کہ  
سرحدی  ضلع  راجوری  حساس  ہے  تے  سرحد  پار  منشیات  غی  سمگلنگ  غو  خطرو  وے ،  لیکن  ہم   

ان  مسائل  نانہہ  ختم  کرن  تے   معاشرہ  نانہہ  نشہ  تیں  آزاد  کرن  بارے  پرُ  عزم  ہیں۔  انُہاں  نے     
اپریل  تیں    11دسیو  کہ  جموں  کشمیر  پولیس  نے  جموں  ڈویزن  مانہہ  اپنی  کاروائی  تیز  کردتی  ہیں ۔

سمگلرز  نانہہ  گرفتار  کیو  گیو  ہے،   63تیں  متہ  مقدمات  درج  کیا  گیا  ہیں ،  45اپریل  غے  بشکار 15
تے  بڑی  مقدار  مانہہ  منشیات  بدآمد  کی   گئی  ہیں۔حُکام  نے  سکولاں ،  فارمیسیاں  تے  ادویات  غی    



دُکاناں  مانہہ  وی،  جانچ   لی  ہے  تے  یاہ  مہم  جاری  رے  غی۔ انُہاں  نے  مزید  اس  طرح  
کہیو۔۔۔۔۔۔۔۔۔۔اس  تیں پہلاں  لیفٹینٹ  گورنر  منوج  سنہا  نے  راجوری  مانہہ  شہید   ایڈیشنل  ڈپٹی  کمشنر    

ڈاکٹر  راج  کمار  تھاپا،   غی  یاد  مانہہ  ایک  یادگار،  عجائیب  گھر  تے  لائبریری  غو  افتتاح  کیو ۔   
 جہیڑا  آپریشن  سندھور  غے  دوران  پاکستان  غی  بلا  اشتعال  گولہ  باری  مانہہ  شہید  ہو گیا  تھا۔ 

******************** 
HOUSE DEMOLISHED 

منشیات  گو  کاروبار  کرن آلا  غے  خلاف  شکنجو  کستاں واں  حُکام  نے  اج  بیلی چرانا  جموں گا  اک   
مبینہ  منشیات  فروش  گا  مکان  ناں سخت  چوکسی  غے  بشکار  ٹہ  دتو۔  مہارا  ضلع  نمائندہ   نے  

سرکاری  عہد یداراں  گا  حوالہ  نال  خبر دتی  ہے  جے ملزم جہڑو  کہ  اس  ویلے  جیل  ماں  ہے  اس  نے 
اثاثہ  بنایا  تھا۔ یاہ  کاروائی  جاری  نشہ  مُکت  جموں کشمیر  ابھیان   غیر   قانونی  سرگرمیاں غے  ذریعے 
تیں متا    150غے  تحت  عمل  ماں  آنی  گئی  ہے ۔  عہدیداراں  غے  مطابق پچھلا  اک  سال گے  دوران   
اسا  اثاثاں  ناں  نشانو  بنایو  گیو  ہے۔  خط بھر  تیں  منشیات  گا  جال  ناں  ختم  کرن  واسطے  سخت   

اقدامات  کیا  جئیں گا ۔آکاشوانی  جموں  گا  خبراں  آلا  شعوبہ  سنگ  گل  کرتا  واں   تحصیلدار  جموں  پرم  
 دیپ  سنگھ  نے  اس  طرح  کہیو۔۔۔۔۔۔۔۔۔۔۔۔ 

********************* 
CM  HAJJ 

غا      2026وزیر  اعلی  عمر  عبداللہ نے  اج  سرینگر  غا   شیخ  العالم  بین  العقوامی   ہوائی  اڈہ  تیں  حج
پہلا  قافلہ  نانہہ  روانہ  کیو۔ انُہاں  نے  عازمین  حج  واسطے  نیک  تمناؤں  غو  اظہار  کیو  تے  انُہاں  

نانہہ  محفوظ  تے  روحانی  طور  ور   با  برکت  سفر  غی  دُعا  دتی۔  انُہاں نے   حج  عازمین  تیں  اپیل   
کی  کہ  وہ  جموں کشمیر  مانہہ  امن ،  ترقی  تے  خوشحالی  واسطے  دُعا  کریں ۔ وزیر  اعلی  نے  متعلقہ 

  حُکام  نانہہ  ہدایت  دتی  کہ  وہ  تمام  عازمین  واسطے  بہتر  سہولیات ،  آسانی  تے  ہر  مرحلہ  مانہہ  
 بروقت  مدد  نانہہ  یقینی  بناویں۔ 

******************* 
DMs  SOCIAL  MEDIA  ORDER 

جموں،  پونچھ،  ریاسی ،  ڈوڈہ  تے  رام  بن  غا  ضلع  مجسٹریٹ  نے اپنا  اپنا  ضلاع  مانہہ  سماجی میڈیا  
نافذ  کردتی  ہے۔اس   163گا  غلط  استعمال  نانہہ  روکن  واسطے  بھارتیہ  ناگرک  سورکشا  سہیتا غی  دفعہ

حُکم  غے  تحت  نفرت  انگیز  تقاریر ،  جوٹھی  خبر ،  افواہ  تے  اشتعال  انگیزی  مواد  غی  ترسیل  ور   
دن  واسطے  پابندی  عائد  کی  گئی  ہے۔  حُکام  غے  مطابق  اس  قدم  غو  مقصد  فرقہ  وارانہ  ہم     60

آہنگی  تے  امن۔و۔امان  نانہہ  برقرار  رکھنو  ہے ۔عوام  تیں  اپیل  کی  گئی  ہے  کہ  کسی  وی  معلومات   
ہ  کرن  تیں  پہلاں اس  غی  تصدیق  کریں  تے  بغیر  تصدیق  غے  مواد  پھیلان  تیں  گریز   نانہہ  سانج

کریں۔انتظامیہ  نے  خبردار  کیو  ہے  کہ  امن  مانہہ  خلل  کہلن  آلی  سرگرمیاں  مانہہ  ملوث افراد  غے   
 خلاف  سخت  قانونی  کاروائی  کی  جے  غی۔ 

******************* 
POONCH  MOCK  DRILL 

آگ  بجھان  تے  ہنگامی  خدمات  بارے  محکمہ،  نے    ریاستی  آفات  تیں  نمڑن  آلی  فورس ، غے  نال   
مل  غے  اج  پونچھ  غا  راجہ  سُکھ  دیو  سنگھ  ضلع  اسپتال  مانہہ  ایک  عملی  مشق  غو  اہتمام  کیو  
۔تانجے   ہنگامی  حالات  تیں  نمڑن  غی  تیاری  نانہہ  بہتر  بنایو  جاسکے۔اس  مشق  مانہہ  اسپتال  غا   

عملہ  نانہہ  اگ  تیں  بچاؤ ،  محفوظ  طریقہ  تیں  بار  کڈن  غا  طریقہ،  تے  بچاؤ  بارے ، کاروائیاں  غی   
تربیت  دتی  گئی۔  جد  کہ  اگ  بجُھان  آلا  آلات  غا  استعمال  غو  عملی  مظاہرو   وی  پیش  کیو  گیو۔   

ران  ڈاکٹر  شفیق  احمد  چوہان نے  کہیو  کہ  اس  مشق  غو  مقصد  عملہ  نانہہ  ہنگامی  اسپتال  گا  نگ 
حالات  مانہہ  موثر   انداز  مانہہ  کم  کرن  غے  قابل  بنانو  ہے ۔اس  مانہہ  شرکاء  نے  بھر  پور  حصو   

   لیو،   تے  حُکام  نے  مریضاں  تے  عملہ  غی  حفاظت  واسطے  باقاعدہ  تربیت  غی
  اہمیت  ور  زور  دتو۔انُہاں  نے  مزید  اس  طرح  کہیو۔۔۔۔۔۔۔۔۔۔۔ 

********************** 
SHOBHA YATRA 



بھگوان  پرشورام  جینتی  تے  اکشت  ترتیا  گا  سلسلہ  مانہہ  اج  جموں مانہہ  شام ویلے  ایک مزہبی  شوبھا 
یاترا  کڈھی  جے  غی۔یاہ  یاترا  پنجترتھی  چوک  جہڑی  ریڈیو  سٹیشن  جموں کول  ہے  تیں شروع  وے   

بجے  اک  عوامی  لنگر  وی  لایو  جے  غو  تے جینتی گو  جشن   11غی ۔اس  تیں علاوہ  پلک  سویرے  
وی  منایو  جے  غو ۔ منتظمین  نے  عقیدت  منداں  تیں شوبھا  یاترا  تے  لنگر  ماں  بڑھ  چڑھ  غے  حصو  

لیو  تے  بھگوان  پرشورام  گو  آشیرواد  حاصل  کرن غی  اپیل  کی  ہے۔   
******************* 

WEATHER 
اپریل  توڑی  موسم  جز  وی  طور  ور  ابرآلود    19محکمہ  موسیمات  غے  مطابق   جموں  کشمیر مانہہ  

تیں  مکمل  طور  ور  ابرآلود  رے  غو  تے  بکھ  بکھ  مقامات  ور  رُک  رُک  غے  ہلکی  بارش  تے  گرج 
چمک  غے  نال  بارش  ہو  سکے۔ اس  دوران  کُجھ  اچُا  مقامات  ور  تیز  ہوا  تے   آناس  پین  غا  امکان   
اپریل  توڑی  موسم  زیادہ  تر  خشک  رے  غو۔  حُکام  نے  لوکاں  نانہہ   24اپریل  تیں  20ہیں۔  تاہم 

مشورو  دتو  ہے  کہ  خراب  موسم  غے  دوران  احتیاطی تدابیر  اختیار  کریں   تے  خاص  طور  ور  ان   
تی  اقدامات  کریں ،  جت  تیز  ہوا  تے  آناس  غو  خطرو  ہے۔اس  بارے  گل  علاقاں  مانہہ  ضروری  حفاظ

کرتا  واں  محکمہ  موسمیات  گا  ڈائریکٹر  مختار  احمد  نے  اس  طرح  کہیو۔۔۔۔۔۔۔۔۔۔۔۔۔    
********************* 

 


